
zuen. Eskuarki, zirt edo

zart egite hori honako edo halako

uneren ondorio Izaten da. Berak

ez zuen gogoan ordea, edalontzia-

ri gainezka eragin zion ur ttantta

noizkoa zen, ez nondik isuria.

Hotz hotzeko burubidea zuen

beraz, gaisotzearena. Bakarkako

gogoeta astlzkoen ondotik iritsi

zen, gaisotzea ere eskubide zela

epaitzera, gaisotzeko norberak

ere bere aldetikako zerbait jarri
behar zuela erabakitzera.

—Telefonerlak jota nago —bota

zion emazteari, honek arratsalde

arratsaldean besaulkian etzanda,
esna ez lo harrapatu zuen bate-

an.

Ez zion jaramonik ere egin.
Orduan ohartu zen, gaisoak, bere

gaisoaldia aldarrikatzeko behar

dituela oinarri sendoak. Deprimi-
tuta zegoela esan izan balio, hur-

bildu egingo zitzaion gutxienez
eta igual, errukiturik, hatzak

pasako zizkion ile banatuetan

barrena. “Bizkar-hezurrean zimi-

ko bat sentitzen dut” zuritu izan

bailo etzanaldia, bere aldean ese-

riko zen, igurtzi batzu emango
zizkion eta hain ona ornen den

Hendaiako masaialari horren

telefono zenbakiaren bila hasiko

zen poltsan.
Telefoneriak jota zegoela entzu-

tean ez zion arretarik eskeini

ordea. Orduxetik jakin zuen gai-
sotasunaren aldarrikapen lana

bere gain soilik hartu beharko

zuela. Aitzindari lan nekeza

bezain kilikagarria zegokion,
seguraski lehen deprimituak edo

lehen joko-zaleak bakardade

gorrienean egin zutenaren antze-

koa.

Ekin egin zion lanari.

Luze joko zuela iritzita, blok

batean izkiriatu zuen goiburu
bat, ahaleginean flakiak jotzean
zertan ari zen gogorarazi eta

indarberrituko zuena: “Gaitza da

gaisotasun onartu gabeko gaiso-
en atarramendua”.

Gero, bere baitako eztabaida

aberatsen ondotik, berea eritasu-

nen mailan sailkatu zuen, ez

ondoez xumeenean. Ondoeza

momentukoa da, egunekoa,
arina, egur-printza. Gaisotasuna,
luzarorakoa, egonekoa, pisuzkoa,
egur-ezpala.

Paperean goiburua garden,
gogoan sailkapena argi, sosegu
apurren bat sumatu zuen

barman, hurrengo urratsa ema-

teko ezinbesteko lagun. Gaitza-

ren jatorria topatu behar segidan.
Ikerketa handirik burutu gabe,
telefoneriaren birusa norbere gor-
putzaren kanpotikoa dela antze-

man zuen, baina kanpotiko era-

soa izan arren norbere garunaren
gune gunean egiten duela kabia.

narrazioa

Bertsolarien txapelduna
(Zarautz, 196!) idazleere

badugu, tartekako kantari

liriko, zutabegile eta kirol

komentarista ere bai (Euskal
Herriko itzulian,

EGUNKARiArekin). Nonbait

ez du gogoko desorduetan

telefonoz deika aritzerik, eta

geure narrazio eskariari

mendekuz erantzun dio.

Hitz hauekin idatzi zuen kua-

dernoan: “Telefoneria jasaten
duenaren itolarriaren iturburua,
deia jasotzean norena den ez jaki-
tean datza”.

Harro sentitu zuen bere burua

hitzon'neurtua eta zuzena behin

eta berriz ahots goraz esáteare-

kin. Ez zuten baina, zurrunbiloa-
ren erdi erdiraino eramaten. Tele-

fono deiak denok jasotzen ditugu.
Inork ez daki ñor den deika ari

zaiguna. Baina denak ez gaude
telefoneriak jota. Zerk ematen

zion orduan telefoneria gaisoari
apartekotasuna?

"Maiztasunari dagokionez,
egindako-jasotako deien kopu-
ruak inolako orekarik ez duenean

hasten da gaisotasuna indar har-

tzen”, jarri zuen idatzirik. “Deien

arrazoiaz ari garelarik, dei asko

eta askotarikoak jasotzea zaio

eriari galgarrien. Lanerako eta

planerako deiak, sendiarenak eta

sandiarenak, premiazko eta

hitsalek tirrin-hots berbera izate-

ak, hartu / ez hartu zalantzan

ahitu arazten dizkio indarrak”.

Lasaiago zebilen. Bazuen goi-
burua, sailkatu zuen gaisotasu-
na, kokatu zuen birus erasotzai-

lea... sendagaia baino ez zitzaion

falta.

Ez zen aurkitzen samurra!

Kopuru desorekarena, jasotako
dei bakoitzeko berak ere, ez behar

ez zentzu, beste bat eginez kon-

pon zezakeen. Baina horixe baka-

rrik behar zuen. Deiak jasotzeko
gauza izan ez eta bakoitzari ordai-

na ematen hastea!

Deiaren jatorriarena berriz, txi-

rrin-hotsen kopurua aldez aurre-

tik hitzartuz konpontzea otu

zitzaion; familiakoek bi txirrin-

hots eta eskegi, bi txirrin-hots eta

eskegi... Lagunek hiru txirrin-

hots. Lanekoek lau... Ez zen

baina, sua hauspotzea baino.

Etxean besterik ere bizi zen eta ez

zuten zertan bere nahikarien

menpe egonik. Eta gainera Otei-

zakeriatan jaustea iruditu

zitzaion.

Ez zuen sendabiderik topatzen.

Ernegatu egin zen, eta lehenez

gainera amorrarazi zuen, estrai-

nekoz, aldizkari batean, telefono

gaitzari buruz ari zirelarik, gaiso-
tzat, telefonoz behin eta berriz

hotsegiteko beharra duten haiek

hartzen zituztela jakiteak. Ederki

eman ere! Zirikatzailea gaisoa
bazen, zer ez zen zurikatzailea?

“Sendagaia norberarengan
dago”, erantsi zion blokeoari.

“Zein da? ohiko esaeraren ordez,
Zer da? erantzutea litzateke irten-

bide. Eta alanbre-hariaren beste-
kaldekoek, legez, hiru formula

besterik ez lituzke elkarrizketan

jarraitzearen aldera: ñire intere-

sekoa, zure interesekoa, bion

interesekoa. Hartara, eskea eta

ordaina, biak dirá duinagoak.
Hartara, gaiso usteko malaparta-
tu horiek eta gu, benetako gaiso-
ak, denak osatuko ginateke. Ez

bait da inor, azala harrabetekoa

ez badu behintzat, bere interese-

ko hamar-hamabi dei egunero-
egunero egitera ausartzen. Eta

noren interesekoa den garbi ez

dagoenean? pentsa dezake ñor

edo nork. Orduan ez dago telefo-

noa jo beharrik”.

Papera bete ahala hustu zuen

barrua. Atsedenaldia bidezkoa

zuela eta ohe gainera egin zuen

zanbuila. Gauza sakratuen

zerrendan besteren loarekiko

begirunea zuen buru-buruan eta
bere loarekikoa bigarren. Ez zen

norbere buruaz beste egite labur

eta itzulgarri hori baino xarman-

garriagorik ezer.

Telefonoak jo zuen. Haurtzain-

degitik. Josune bai. Txirristan,
Kolpe txar bat. Donostiara bada

ez bada.

Bihotza iraulita jaiki zen ohe-
tik. Telefonoa zen bai, segundue-
ro, larri, laguntza eske ari zena.

Baietz erantzun zuen, baietz,

joango zela hiriburuko irrati har-

tara komunikazioak edo komuni-

kabideek edo gisako zerbaitzuk

egungo gizartean duten garran-
tziari buruz hitz batzu esatera.

Baietz erantzun zuen, betaza-

lak pisu, bihotza arin, Josune

alaba maitearen txirritsako istri-

puarena amesgaizto baino ez zela

jabetzearen poxaz.


